
Na godes gebord vierteinhundert iar dar na / in deme viffvndevefftigesten iare Am(m) dage / Sancte
marie magdalene Sind hans ruck / hans smedeke vnde Kerstie(n) eggerd Borger/meistere Ern Johan
gru(n)nick Stad schriuer(e) / mattis gru(n)nick vnde hans sichter(e) Ratmann(e) / gewest thum Berlin
to vnnszen 1 gnedigen h(er)n / marggreue fredericke dem(e) olden v(m)me die / flud vnde schepfard to
buwende vnde die / huszere to buwende tuschen beide stede Bran/deborch , Sodane ore flitige bede die
gna(n)te / vnnse gnedige here an gesyn hett vnde vnnser / Stad to beternighe geheyten vnde to
gestadet / hedt die schepfard vnde die gebuw twischen / beide(n) Stede to buwen(e) ane infall wu dat
be-/qwemest is Dar an vnde ouer sin gewest / Die werdige Gestrenge vnde Erbare(n) h(er)n / Ern
diderick va(n) Stechow proest to Brandeborch / hern Jurgen wallenfelder Ridder(e) to plawe / vnde
vlrick tzewschell cogekmeister(e) thum / berlyn Alle vnnses gnedigen her(re)n rede / vnde wie scholen
twischen beiden steden / dat gerichte behold(e)n /

